
 

 

 

19. oktober 2016 

 

Inatsisartut suleriaasianni § 37 naapertorlugu apeqqutit uku Naalakkersuisut 

saqqummiuppakka: 

 

Naalakkersuisunut apeqqutit: 

 

1. Siutinik-sorlunnik-toqqusaanillu pilattaanermik Kalaallit Nunatsinni 

neqeroorutigineqartartut, taamatut suliaqarnermi periutsinut pitsaanerpaanut 

naapertuunnersut Naalakkersuisut qulakkeersinnaavaat?  

 

2. Nunani allani taamatut pilattaanermi aarlerinaatit annertuallaarnerat 

pissutigalugu toqqusaap qinersii tamaasa peernagit qinersit affaannaasa 

peertarnerat/uullugit peertarnerannik periuseqartoqartarnera ilumoorpa?  

 

3. Igalaasartanik putusoorsimasut passunneqartut ukiui apeqqutaatinnagit 

qanimut malinnaaffigeqqissaarneqartarpat putualu ukiup ataatsip iluani 

mamissimanngippat nipittarlulerlugillu pilattarneqarnissamik 

neqeroorfigineqartarnerat nalinginnaasumik periusaava? 

 

4. Meeqqat qanoq amerlatigisut ukiumut siutimikkkut maqisoortarpat, 

meeqqanullu taakkununnga suliniutit naammattutut Naalakkersuisut 

nalilerpaat? 

 

 (Inatsisartunut ilaasortaq Debora Kleist, Inuit Ataqatigiit) 

 

 

Tunngavilersuut  

 

Nunami maani toqqusaamikkut aseruuttoortut siulluttullu amerlapput. Taamaakkaluartorli 

aamma meeqqanut nakorsiarnermut atatillugu immikkut ilisimasalimmut 

innersuunneqartarneq ajornakusoorpoq. Tamannalu kiisami pigaangat soorunami 

katsorsaanerup pisariinnerpaamik muteerniunerpaamillu pinissaa soorunami pingaaruteqarpoq.  

 

Ullut suliffiusut qulit iluanni akineqarnissara kissaatigaara.   


